
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 3700 27-06-2024 - ൽ മറുപടിയ്ക്

കെ.എസ്.ആര്‍.ടി.സി. സ്വിഫ്റ്റ് വാങ്ങിയ ബസ്സുകൾ

ചോദ്യം ഉത്തരം

ശ്രീ. സനീഷ്‍കുമാര്‍ ജോസഫ്
ശ്രീ കെ ബി ഗണേഷ് കുമാർ

(ഗതാഗത വകുപ്പ് മന്ത്രി)

(എ) മുൻസർക്കാരിന്റെ കാലം മുതൽ നാളിതുവരെ ഓരോ

സാമ്പത്തിക വർഷവും കെ.എസ്.ആര്‍.ടി.സി. സ്വിഫ്റ്റ്

എത്ര ഡീസൽ, ഇലക്ട്രിക് ബസ്സുകൾ വാങ്ങിയെന്നും

ഏതൊക്കെ കമ്പനിയുടെ ഏതൊക്കെ മോഡൽ

ബസ്സുകൾ എത്രയെണ്ണം വീതമാണ് വാങ്ങിയതെന്നും

ഓരോ ബസ്സിനും ചെലവഴിച്ച തുക

എത്രയാണെന്നുമുള്ള വിവരം ഇനം തിരിച്ച്

വ്യക്തമാക്കുമോ;

(എ)
കെ.എസ്.ആര്‍.ടി.സി.-സ്വിഫ്റ്റ് കമ്പനിയുടെ

ബസുകള്‍ 11.04.2022 മുതൽ

കെ.എസ്.ആര്‍.ടി.സി.യില്‍ സർവീസ് നടത്തി

വരുന്നു. നിലവിൽ 165 ഇലക്ട്രിക്ക് ബസ്സുകളടക്കം 434
ബസ്സുകൾ ആണ് കമ്പനി വാങ്ങിയിട്ടുള്ളത്. ടി

ബസ്സുകള്‍ സംബന്ധിച്ച വിവരങ്ങൾ അനുബന്ധം - I
ആയി ചേർക്കുന്നു.

(ബി) പ്രസ്തുത ബസ്സുകൾ വാങ്ങിയത് സംബന്ധിച്ച മുഴുവൻ

സർക്കാർ ഉത്തരവുകളുടെയും പകർപ്പ് ലഭ്യമാക്കുമോ;
ഇവയിൽ എത്ര ബസ്സുകൾ നിലവിൽ സർവീസ്

നടത്തുന്നുണ്ടെന്നും എത്രയെണ്ണം സർവീസ്

നടത്തുന്നില്ലെന്നും സർവീസ് നടത്താത്തതിന്റെ

കാരണം എന്താണെന്നും വ്യക്തമാക്കുമോ?

(ബി) കെ.എസ്.ആര്‍.ടി.സി.-സ്വിഫ്റ്റ് ബസുകൾ വാങ്ങിയത്

സംബന്ധിച്ച ഉത്തരവുകളുടെ പകർപ്പ് അനുബന്ധം II
ആയി ചേര്‍ക്കുന്നു.

ബസുകള്‍ വാങ്ങിയ വിശദാംശം പട്ടികയായി

അനുബന്ധം II ആയി ചേര്‍ക്കുന്നു. പട്ടികയിലെ ക്രമ

നം. 1 മുതല്‍ 6 വരെ കാണിച്ചിരിക്കുന്ന ബസുകള്‍

വാങ്ങിയത് സംബന്ധിച്ച സര്‍ക്കാര്‍ ഉത്തരവിന്റെ

പകര്‍പ്പ് ഇതോടൊപ്പം ഉളളടക്കം ചെയ്യുന്നു.

പട്ടികയിലെ ക്രമ നം. 7 ല്‍ കാണിച്ചിരിക്കുന്ന KIIFB
ധന സഹായത്തില്‍ വാങ്ങിയ ബസ്സുകളുടെ KIIFB
നടപടിക്രമത്തിന്റെ പകര്‍പ്പും ഇതോടൊപ്പം ഉള്ളടക്കം

ചെയ്യുന്നു.

പട്ടികയിലെ ക്രമ നം. 8 മുതല്‍ 10 വരെ

കാണിച്ചിരിക്കുന്ന സ്മാര്‍ട്ട്‌സിറ്റി പദ്ധതിയില്‍ വാങ്ങിയ

ബസ്സുകളുടെ ഫണ്ട്‌ സംബന്ധിച്ച ലഭ്യമായ

നടപടിക്രമത്തിന്റെ പകര്‍പ്പും ഇതോടൊപ്പം ഉള്ളടക്കം

ചെയ്യുന്നു.

പട്ടികയിലെ ക്രമ നം. 11 മുതല്‍ 12 വരെ

കാണിച്ചിരിക്കുന്ന 2023-24 കാലയളവില്‍ ഒന്ന്‍ വീതം

AC യും Non AC യും സ്ലീപ്പര്‍ കം സീറ്റര്‍ ബസ്സുകള്‍

കെ.എസ്.ആര്‍.ടി.സി.-സ്വിഫ്റ്റിന്റെ ഭരണ സമിതി

അംഗീകാരത്തോടെ തനത് ഫണ്ടില്‍ നിന്നും

വാങ്ങിയിട്ടുണ്ട്. ഈ ബസ്സുകള്‍ വാങ്ങുന്നതിന്

സര്‍ക്കാര്‍ സഹായമോ വായ്പകളോ ഇല്ലാത്തതിനാല്‍

പ്രത്യേക സര്‍ക്കാര്‍ ഉത്തരവുകളില്ല.

കെ.എസ്.ആര്‍.ടി.സി.-സ്വിഫ്റ്റിന്റെ 434 ബസുകളാണ്

നിലവിൽ കെ.എസ്.ആര്‍.ടി.സി.യില്‍ സർവീസ്

നടത്തുന്നതിനായി നല്‍കിയിരിക്കുന്നത്. ഇവയില്‍

22.06.2024-ല്‍ 14 എണ്ണം ബസുകള്‍ അപകടം

മൂലമുള്ള അറ്റകുറ്റപ്പണികൾക്കായും, 4 എണ്ണം

ബസുകൾ സി.എഫ്. ടെസ്റ്റിന്റെ റിപ്പയറിംഗ്ന്

വേണ്ടിയുള്ള അറ്റകുറ്റപ്പണികൾക്കായും, 29 എണ്ണം

ബസുകൾ മറ്റ് വിവിധ പണികൾക്കായും

വര്‍ക്ക്‌ഷോപ്പുകളില്‍ പ്രവേശിപ്പിച്ച് പണികൾ

പുരോഗമിച്ച് വരുന്നു.

സെക്ഷൻ ഓഫീസർ

